
పాలిట్రిక్స్ రసవత్తరంగా 
‘పేట’ రాజకీయం

	 కాంగ్రెస్‌ టికెట్‌  
ఆ ఇద్దరిలో ఎవరికి దక్కేనో..

	 బీజేపీ నుంచి సంకినేని కాకపోతే 
మరెవరు?

	 వామపక్షాల దారి ఎటు?

సూర్యాపేట,విశాలభారతి: సూర్యాపేట నియోజ-
కవర్గ రాజకీయం రసవత్తంగా మారింది. అధికార 
పార్టీ బీఆర్‌ఎస్‌ అభ్యర్థిగా మంత్రి గుంటకండ్ల జగ-
దీశ్‌రెడ్డి అభ్యర్థిత్వం ప్రకటించగా ఆయన ప్రచారం, 
వివిధ కార్యక్రమాలతో ముందుకెళ్తున్నారు. కాగా, 
మంత్రిపై డీసీఎంఎస్‌ చైర్మన్‌, అసమ్మతి నేత వట్టె 
జానయ్య ప్రభావంపై ఇప్పుడు చర్చ జరుగుతోం-
ది. ఇకపోతే కాంగ్రెస్‌ పార్టీ నుంచి మాజీ ఎమ్మెల్యే 
రాంరెడ్డి దామోదర్‌రెడ్డి, టీపీసీసీ నేత పటేల్‌ రమేశ్‌రె-
డ్డితోపాటు మరో ముగ్గు రు తమ టికెట్‌కావాలని దర-
ఖాస్తు చేసుకున్నారు. వీటి స్క్రూటినీ జరుగుతోంది. 
బీజేపీ నుంచి గత ఎన్నికల్లో  పోటీ చేసి పరాజయం 
పాలైన సంకినేని వెంకటేశ్వర్‌రావు బరిలో నిలిచే 
అవకాశాలు ఉన్నాయి. ఈ నేపథ్యంలో టికెట్లు  
కేటాయింపు ఇంకా కాలేదు. కానీ నియోజకవర్గం-
లో జరుగుతున్న రాజకీయ పరిణామాలు కాక పు -
ట్టిస్తున్నాయి. 
మరోసారి గెలుపు బాట వేసుకునేనా..
అధికార పార్టీనుంచి రాష్ట్ర విద్యుత్‌శాఖ మంత్రి, 
సిట్టింగ్‌ ఎమ్మెల్యే గుంటకండ్ల జగదీశ్‌రెడ్డి పేరును 
సీఎం కేసీఆర్‌ ఇటీవల ప్రకటించిన విషయం 
తెలిసిందే. జగదీశ్‌రెడ్డి 2001లో తెలంగాణ 
ఉద్యమంలో కేసీఆర్‌ పక్కన చేరారు.  తెలంగాణ 
రాష్ట్ర సమితి ప్రారంభ సభ్యులలో ఒకరు. 2014 
సార్వత్రిక ఎన్నికల్లో  సూర్యాపేట అసెంబ్లీ నియోజ-
కవర్గం నుంచి పోటీ చేసి విజయం సాధించారు. 
ఆ సమయంలో కేసీఆర్‌ తన మంత్రి వర్గంలో 
తీసుకున్నారు. 2018 తెలంగాణ అసెంబ్లీ ఎన్ని-
కల్లో  సూర్యాపేట అసెంబ్లీ నియోజకవర్గం నుంచి 

రెండోసారి గెలుపొందారు. ప్రస్తుతం విద్యుత్‌శాఖ 
మంత్రి పనిచేస్తున్నారు. నియోజకవర్గంలో కొంత 
అభివృద్ధి చేసిన వ్యక్తిగా పేరుంది. దీంతోపాటు జిల్లా -
కేంద్రంలో రోడ్ల విస్తరణ, అభివృద్ధి పనులు, ప్రభుత్వ 
సంక్షేమ పథకాలు తన గెలుపునకు బాటలు వేస్తాయ-
ని జగదీశ్‌రెడ్డి ధీమాగా ఉన్నారు. 
జానయ్య ప్రభావం పడేనా..
నిన్నమొన్నటిదాకా మంత్రి జగదీశ్‌రెడ్డికి ప్రధాన 
అనుచరుడిగా ఉన్న డీసీఎంఎస్‌ చైర్మన్‌ వట్టె 
జానయ్య యాదవ్‌ ఇటీవల అసమ్మతి గళం 
విప్పారు. వట్టె జానయ్య యాదవ్‌ సూర్యాపేట పీఏసీ -
ఎస్‌ చైర్మన్‌గా, గాంధీనగర్‌ సర్పంచ్‌గా, సూర్యాపేట 
ఎంపీపీగా పనిచేశారు. ప్రస్తుతం డీసీఎంఎస్‌ చైర్మ-
న్‌గా పనిచేస్తున్నారు. గత రెండు ఎన్నికల్లో  మంత్రి 
వెన్నంటి ఉన్న జానయ్య యాదవ్‌.. సడెన్‌గా మంత్రికి 
వ్యతిరేకమయ్యారు. ఇద్దరి మధ్య ఎక్కడ పొరపచ్చా -
లు వచ్చాయన్నది ఇతమిద్దంగా తెలియకపోయినా 
ఇప్పుడు నువ్వా.. నేనా అంటూ కయ్యానికి కాలు 
దువ్వుకుంటున్నారు.  ఈ నేపథ్యంలో మంత్రికి వ్య-
తిరేకంగా జానయ్య యాదవ్‌ ప్రెస్‌మీట్లు  పెట్టి ఆరో -
పణలు చేశారు. టీవీలకు ఇంటర్వ్యూలు ఇచ్చారు. 
దీంతో రాత్రికి రాత్రే జానయ్య యాదవ్‌పై భూ కబ్జా , 
బెదిరింపులకింద వివిధ పోలీస్‌స్టేషన్లలో పదుల 
సంఖ్యలో కేసులు నమోదు అయ్యాయి. ఈ కేసుల 
వెనుక మంత్రి జగదీశ్‌రెడ్డి ఉన్నారని, ఆయన ప్రోద్భ -
లంతోనే కేసులు నమోదయ్యాయని జానయ్యతోపా-
టు బంధువులు రోడ్డు  సైతం ఎక్కారు. ఈ నేపథ్యంలో 
ఆయన అనుచరులు, శ్రేయోభిలాషులతో ఆత్మీయ 
సమావేశం పెట్టి రాజకీయ భవిష్యత్‌పై చర్చించా-
రు. ఈ క్రమంలో బీజేపీ నేత, ఎన్నికల కమిటీ చైర్మన్‌ 
ఈటల రాజేందర్‌తో టచ్‌లోకి వెళ్లినట్లు  తెలిసింది. 
ఒకవేళ సూర్యాపేటనుంచి బీజేపీ ద్వారా అవకాశం 
వస్తే మంత్రికి పోటీగా నిలబడాలని, లేకపోతే ఇం-
డిపెండెంట్‌గానైనా పోటీ చేయాలని భావిస్తున్నట్లు  
సమాచారం. 

టికెట్‌ ఎవరి‘చేతి’కో
సూర్యాపేట అసెంబ్లీ నుంచి పోటీపడేందుకు కాం-
గ్రెస్‌నుంచి ఆశావహులు పెరిగిపోయారు. ఇప్పటికే 
ఐదుగురు అభ్యర్థు లు టికెట్‌ కోసం దరఖాస్తు చేసు-
కున్నారు. వీరిలో మాజీమంత్రి రాంరెడ్డి దామోద-
ర్‌రెడ్డి, టీపీసీసీ నేత పటేల్‌ రమేశ్‌రెడ్డి, సూర్యాపేట 
వ్యవసాయ మార్కెట్‌ కమిటీ మాజీ చైర్మన్‌ తండు 
శ్రీనివాస్‌యాదవ్‌, ముషం రవికుమార్‌, యలగం-
దుల రాము ఉన్నారు. అయితే రాంరెడ్డి దామోద-
ర్‌రెడ్డి, పటేల్‌ రమేశ్‌రెడ్డిల మధ్య పోటీ నెలకొన్నట్లు  
సమాచారం. రాంరెడ్డి దామోదర్‌రెడ్డి తుంగతుర్తి 
అసెంబ్లీ నియోజకవర్గం నుంచి ఐదు సార్లు  ఎమ్మె-
ల్యేగా గెలుపొందారు.  2009లో తుంగతుర్తినుంచి 
సూర్యాపేట అసెంబ్లీ నియోజకవర్గా నికి మారారు. 
ఉమ్మడి ఆంధ్రప్రదేశ్‌ రాష్ట్రంలో వైఎస్ రాజశేఖరరెడ్డి 
తొలి మంత్రివర్గంలో కమ్యూనికేషన్స్, ఇన్ఫర్మేషన్ 
టెక్నాలజీ శాఖ మంత్రిగా కూడా పనిచేశారు. గత 
రెండు ఎన్నికల్లో  బీఆర్‌ఎస్‌ అభ్యర్థి గుంటకండ్ల 
జగదీశ్‌రెడ్డి చేతిలో ఓడిపోయారు. మరో బలమైన 
అభ్యర్థి పటేల్‌ రమేశ్‌రెడ్డి తనకే టికెట్‌ వస్తుందని 
ధీమాగా ఉన్నారు. టీడీపీ నుంచి రేవంత్‌రెడ్డి..కాం-
గ్రెస్‌లోకి వచ్చినప్పుడు రమేశ్‌రెడ్డి కూడా ఆయన 
వెంట నడిచారు. ఈ నేపథ్యంలో రేవంత్‌రెడ్డి తనకే 
టికెట్‌ ఇస్తారని అంటున్నారు. రమేశ్‌రెడ్డి.. ఆర్థికం-
గా, సామాజికంగా బలమైన వ్యక్తిగా నియోజకవ-
ర్గంలో పేరుంది. ఇప్పటికే ఢిల్లీ స్థా యిలో లాబీయింగ్‌ 
చేస్తున్నారు. ఈ ఇద్దరిలో ఎవరికి టికెట్‌ దక్కుతుందో 
తెలియాలంటే మరికొద్ది రోజులు ఆగాల్సిందే..

సంకినేనికి ఈసారి కలిసొచ్చేనా..
టీడీపీ.. ఆ తరువాత వైఎస్సార్‌సీపీ.. అక్కడినుంచి బీ-
జేపీలోకి వచ్చిన సంకినేని వెంకటేశ్వర్‌రావు ఈసారి 
కూడా సూర్యాపేటనుంచి తన అదృష్టాన్ని  పరీక్షించు-
కోనున్నారు. ఆ పార్టీనుంచి ఆయనకే టికెట్‌ వస్తుం -
దని ప్రచారం జరుగుతోంది. సంకినేని మొదట 
తుంగతుర్తి నియోజకవర్గం నుంచి ఎమ్మెల్యేగా 
పనిచేశారు. ఆ తరువాత సూర్యాపేటకు మారారు. 
గత రెండు ఎన్నికల్లో   ఓడిపోయిన సంకినేని వెంక-
టేశ్వర్‌రావు ఈసారి ఎలాగైనా గెలవాలని కార్యా-
చరణ రూపొందిస్తున్నారు. సంకినేనికి గ్రామాల్లో  
కొంత కేడర్‌ ఉంది. ప్రస్తుతం మోదీ హవా కొనసా -
గుతున్న నేపథ్యంలో అర్బన్‌లో ఓట్లు  పడతాయని, 
ఇదే తనకు కలిసి వస్తుందని భావిస్తున్నారు. కాగా, 
బీఆర్‌ఎస్‌ అసమ్మతి నేత, డీసీఎంఎస్‌ చైర్మన్‌ వట్టె 
జానయ్య యాదవ్‌ ఇటీవల బీజేపీ చేరికల కమిటీ 
చైర్మన్‌ ఈటల రాజేందర్‌తో టచ్‌లోకి వెళ్లినట్లు  
చర్చ నడుస్తోంది. ఒకవేళ అధిష్టా నం ఆలోచించి 
జానయ్య యాదవ్‌కు టికెట్‌ ఇస్తే సంకినేని పరిస్థితి 
ఏమిటన్నది తెలియని పరిస్థితి.
వామపక్షాలు దారి ఎటు?
సూర్యాపేట నియోజకవర్గం ఒకప్పుడు కమ్యూనిస్టు -
లకు కంచుకోట. తెలంగాణసాయుధ పోరాటంలో 
చుట్టు పక్కల గ్రామాలు కదలిన చరిత్ర ఉంది. గత 
ఎన్నికల్లో  పోటీ చేస్తున్నా పెద్దగా ప్రభావం చూపడం 
లేదు. నిన్నమొన్నటి దాకా బీఆర్‌ఎస్‌తో పొత్తు 
ఉంటుందని భావించినా.. కేసీఆర్‌ వారిని పరిగణన-
లోకి తీసుకోకుండా అభ్యర్థు ల జాబితా ప్రకటించిన 
విషయం తెలిసిందే. ఈ నేపథ్యంలో కాంగ్రెస్‌తో 
టచ్‌లోకి వెళ్లినట్లు  ప్రచారం జరుగుతోంది. ఒకవేళ 
కాంగ్రెస్ తో కలిసిపోతే ఇక్కడ నిలబడే హస్తం అభ్య -
ర్థికి మద్దతు తెలపాల్సి ఉంటుంది.

 బీఆర్‌ఎస్‌ అభ్యర్థి జగదీశ్‌రెడ్డిపై  
‘జానయ్య’ ప్రభావం ఎంత?

విశాల భారతి, స్టేట్​బ్యూరో ప్రతినిధి : 

ఎన్నికలు సమీపిస్తున్న తరుణంలో తెలంగాణ 
కాంగ్రెస్‌ పార్టీ దూకుడు పెంచింది. దేశవ్యా-
ప్తంగా లోక్‌సభ, వివిధ రాష్ట్రా ల అసెంబ్లీ 
ఎన్నికల్లో  పోటీ చేసే అభ్యర్థు లను ఖరారు 
చేసేందుకు హైకమాండ్‌ కమిటీ ఏర్పాటు 
చేసింది. ఈ కమిటీలో టీపీసీసీ మాజీ చీఫ్, 
నల్గ ొండ ఎంపీ ఉత్తమ్ కుమార్ రెడ్డికి చోటు 
దక్కింది. అయితే ఈ ప్రకటన  టీపీసీసీలో కొత్త 
చర్చకు దారి తీస్తోంది.  అభ్యర్థు లను ఖరారు 
చేసే ఈ కమిటీలో ఉత్తమ్ కు చోటు కల్పించ-
డమే  చర్చకు కారణమవుతోంది. తెలంగాణ 
కాంగ్రెస్‌లో నాయకత్వ మార్పు తర్వాత  
పార్టీలో సీనియర్లు  కొంత అసౌకర్యంగా మసు-
లుకుంటున్న విషయం తెలిసిందే. అలాంటి-
వారిలో ఉత్తమ్ కుమార్ రెడ్డి కూడా ఒకరు. 
ఆయన పార్టీ వీడి వెళ్లిపోతున్నారంటూ సోషల్ 
మీడియాలో విస్తృతంగా ప్రచారం సాగింది.  
బీఆర్ఎస్​లో చేరుతున్నారంటూ కథనాలు 
కూడా వెలువడ్డా యి. అయినా ఉత్తమ్​కు 
సీఈసీలో చోటు ఇవ్వడం, రాష్ట్రంలో అభ్యర్థు ల 
ఖరారు ఆయన చేతుల్లో నే ఉండడంతో  పీసీసీ 
చీఫ్​రేవంత్​ఉక్కిరి బిక్కిరి అవుతున్నట్లు  తెలు -
స్తోంది. పేరుకి పీసీసీ చీఫ్ అయినా, చుట్టూ  
హైకమాండ్​ వీర విధేయులతో   తో కష్టకాల -
మేనని వార్తలు వినిపిస్తున్నాయి.
విధేయతకు చోటు
తెలంగాణ కాంగ్రెస్‌లో నాయకత్వ మార్పు 
అనంతరం పార్టీలో సీనియర్లు  కొంత అసౌ -
కర్యంగా ఉన్న విషయం తెలిసిందే. అలాంటి 
వారిలో ఉత్తమ్ కుమార్ రెడ్డి కూడా ఒకరు. 
ఆయన పార్టీ వీడి వెళ్లిపోతున్నారంటూ కొం-
తకాలంగా పుకార్లు  షికార్లు  చేస్తున్నాయి. 
తాను పార్టీ మారేది లేదని చెప్పినా ప్రచారం 
మాత్రం జోరుగా సాగుతోంది. ఇదంతా 
తనను లక్ష్యంగా చేసుకుని సాగుతున్న దు-
ష్ప్రచారంగా ఉత్తమ్ కుమార్ రెడ్డి చెబుతూ 
వచ్చారు. రాజకీయాల్లో  ప్రత్యర్థి పార్టీలు ఈ 
తరహా దుష్ప్రచారాలు చేస్తూ తమ అవకాశా-
లను దెబ్బతీయాలని చూస్తుంటాయని ఉత్తమ్‌ 
చెప్పారు. అయితే కాంగ్రెస్ పార్టీ మాత్రం 
ఉత్తమ్ కుమార్ రెడ్డిపై గట్టి నమ్మకాన్ని పెట్టు -
కుంది. గాంధీ కుటుంబం పట్ల ఆయన ప్రద-
ర్శించే విధేయత.. ఆయనపై ఆ కుటుంబం 
విశ్వసనీయత ఇప్పుడు పార్టీ సెంట్రల్ ఎలక్ష-
న్ కమిటీలో చోటు సంపాదించేలా చేసిందనే 
చెప్పాలి.
వరుస షాక్​లు..
కాంగ్రెస్ వర్కింగ్ కమిటీలో శాశ్వత ఆహ్వాని-
తుడిగా దామోదర రాజనర్సింహకు ఇటీవల 
హైకమాండ్​అవకాశమివ్వడంతో రేవంత్ కి 
షాక్ తగిలింది. పీసీసీ కంటే అది పెద్ద పోస్ట్. 
ఒకరకంగా కాంగ్రెస్ లో కీలకమైన సీడబ్ల్ యూ-
సీలో సభ్యుడంటే, ఇష్టం ఉన్నా లేకున్నా రాష్ట్ర 
నేతలు గౌరవం ఇవ్వాలి. ఇక్కడే రేవంత్ 
కి తలకొట్టేసినట్టయింది. తాజాగా ఉత్తమ్ 
కుమార్ రెడ్డికి సెంట్రల్ ఎలక్షన్ కమిటీలో 
స్థా నమిచ్చింది హైకమాండ్. తెలుగు రాష్ట్రా -
లనుంచి ఆయన ఒక్కరికే ఛాన్స్ లభించింది. 
సీడబ్ల్ యూసీ లాగే సీఈసీ పదవి కూడా పెద్దదే. 
ఎవరెవరు పోటీ చేయాలి? ఏ స్థా నం నుంచి 
బరిలో నిలవాలి? లాంటి వ్యవహారాలను 
సీఈసీ ఖరారు చేస్తుంది. ఇక్కడ టీపీసీసీ 
అభ్యర్థు లను ఎంపిక చేసినా, అక్కడ సీఈసీ 
ఆమోద ముద్ర పడాలి. అంటే రేవంత్ రెడ్డి -
కంటే ఉత్తమ్ దే పైచేయి అన్నమాట. విశేషం 
ఏంటంటే.. ఇటీవలే గాంధీభవన్ లో ఉత్తమ్ 
కుమార్ రెడ్డి, రేవంత్ మధ్య కుటుంబానికి 
రెండు సీట్ల విషయంలో గొడవ జరిగింది. 
తాను పీసీసీ అధ్యక్షుడినని తన మాటే చెల్లు -
బాటు కావాలన్నారు రేవంత్, తనని డిక్టేట్ 
చేయొద్దని కరాఖండిగా చెప్పేశారు. అక్కడ 
సీన్ కట్ చేస్తే ఇప్పుడు ఉత్తమ్ సీఈసీ మెంబర్ 

అయ్యారు. రేవంత్ అభ్యర్థిత్వాన్ని కూడా రేపు 
ఖరారు చేయాల్సింది ఉత్తమ్ కావడం ఇక్కడ 
అన్నింటికీ మించిన ట్విస్ట్.
పాతకాపులంతా ఒక్కటయ్యే ఛాన్స్​
 ఫైనల్ గా షర్మిల.. తెలంగాణ కాంగ్రెస్ లో పా-
తకాపులంతా ఒక వర్గంగా ఉన్నారు. వారికి 
రేవంత్ రెడ్డి అంటే పడదు. టీడీపీ నుంచి వచ్చా -
రనే చిన్నచూపు కూడా ఉంది. వైరి వర్గా లు 
కూడా ప్రస్తుతం తెలంగాణలో ఉన్నది చంద్ర-
బాబు కాంగ్రెస్ అంటూ సెటైర్లు  వేస్తుంటాయి. 
ఈ క్రమంలో ఇప్పుడు వైఎస్ రాజశేఖర్ రెడ్డి 
కుమార్తె షర్మిల, కాంగ్రెస్ లోకి ఎంట్రీ ఇస్తున్నా -
రు. వైఎస్సార్టీపీ విలీనంతో ఆమెకు కాంగ్రెస్ 
లో ప్రాధాన్యం పెరుగుతుందనే చెప్పాలి. 
అంటే వైఎస్ఆర్ తో కలసి పనిచేసినవారు 
ఆమె వర్గంగా చెలామణి అవ్వడానికి అవ -
కాశాలు ఎక్కువ. షర్మిల చేరిక విషయంలో 
కూడా రేవంత్ రెడ్డిని  హైకమాండ్​పెద్దగా 
లెక్కలోకి తీసుకోలేదు. రేవంత్ తో చర్చించ-
కుండానే వైఎస్సార్టీపీ విలీనం ఫైనల్ స్టేజ్ 
కి వచ్చింది. వి.హనుమంతరావు, జగ్గారె డ్డి 
లాంటి నేతలు ఎలాగూ రేవంత్ కి నేరుగానే 
కౌంటర్లు  వేస్తూనే ఉంటారు. వీళ్లందరి 
మధ్యలో ఇప్పుడు రేవంత్ రెడ్డి ఎలా సమన్వ-
యం చేసుకుంటారో చూడాలి. 
మొత్తం 16 మందితో ఏఐసీసీ అధ్యక్షుడు మల్లి -
కార్జు న ఖర్గే ఈ కమిటీని ఏర్పాటు చేశారు. 
ఏఐసీసీ ప్రధాన కార్యదర్శి (సంస్థా గత వ్యవ-
హారాలు) కేసీ వేణుగోపాల్ ఈ మేరకు ఒక ప్ర -
కటన విడుదల చేశారు. ఆ ప్రకారం కమిటీలో 
ఉన్న నేతలు వీరే..

కాంగ్రెస్ ఎలక్షన్ కమిటీలో ఉత్తమ్​కుమార్​రెడ్డికి చోటు
పార్లమెంట్, అసెంబ్లీ  అభ్యర్థు ల ఎంపిక ఆయన చేతుల్లో నే..
పీసీసీ లిస్ట్​ ఫైనల్​ చేసినా.. ఆమోద ముద్ర సీఈసీదే..
టికెట్ల  విషయంలో ఇటీవల ఉత్తమ్, రేవంత్ ​మధ్య గొడవ
తనను డిక్టేట్​ చేయొద్దని ఉత్తమ్​కు వార్నింగ్​ ఇచ్చిన రేవంత్​
ఇప్పుడు ఉత్తమ్​పైచేయితో ​రేవంత్​రెడ్డి ఉక్కిరి.. బిక్కిరి.. 

గట్టి  నమ్మకం!

విశాల భారతి, స్టేట్​బ్యూరో ప్రతినిధి: 

ఎల్బీనగర్ రాజకీయం రసవత్తరంగా మారింది. 
ఎన్నికలు సమీపిస్తున్న కొద్దీ రాజకీయ పార్టీల 
అభ్యర్థు లు మాటల తూటాలు పేల్చుతూ  రోజు 
రోజుకు పొలిటికల్​హీట్​పెంచుతున్నాయి. ఇప్ప-
టికే బీఆర్ఎస్​సిట్టింగ్​ఎమ్మెల్యే దేవిరెడ్డి సుధీర్​రెడ్డి 
అభ్యర్థిత్వం ఖరారు చేయగా కాంగ్రెస్​, బీజేపీలో 
అభ్యర్థు లు ఇంకా ఫైనల్​కాలేదు. తెలంగాణ ఓటర్ల-
తో పాటు ఏపీ నుంచి వచ్చి ఎక్కువ సెటిల్ అయిన 
వారు ఎక్కువగా ఉండే ప్రాంతం ఎల్బీనగర్. ఇప్పటి 
వరకు జరిగిన ఏ ఎన్నికల్లో  అయినా, ఎవరి గెలు-
పునైనా ఏపీ సెటిలర్లు  ఎక్కువ ప్రభావితం చేస్తారు. 
మొదటి నుంచి ఈ నియోజకవర్గంలో  కాంగ్రెస్​
హవా ఎక్కువగా ఉండేది.  అధికార బీఆర్ఎస్​ఇం -
తవరకు  ఈ స్థా నం నుంచి గెలవలేదు. 
కాంగ్రెస్​లోనూ అదే పరిస్థితి.. 
ఇక  కాంగ్రెస్ పార్టీలోనూ అదే రచ్చ కొనసాగు -
తోంది. ఇంత కాలం పెద్దగా పోటీలేదని క్యాడర్​ 

భావించినా.. ఎన్నికల దరఖాస్తుల తర్వాత 
ఒక్కసారిగా పోటీ పెరిగింది.  కొంత కాలంగా 
ప్రచారం జరుగుతున్నట్టు గానే  జక్కిడి ప్రభాకర్ 
రెడ్డి, మల్‌రెడ్డి రంగారెడ్డి సోదరుడు రామ్ రెడ్డి 
ఎల్బీనగర్ సీటు రేసులో ఉన్నారు. టీపీసీసీకి 
దరఖాస్తులు పెట్టు కున్నారు. పోటాపోటీగా 
కార్యక్రమాలు చేస్తున్నారు. ఇదే తరుణంలో 
కాంగ్రెస్ సీనియర్ నేత  మధుయాష్కీగౌడ్ కూడా 
ఎల్బీనగర్ నుంచే దరఖాస్తు పెట్టుకొ ని కాంగ్రెస్​
శ్రేణులకు ట్విస్ట్​ఇచ్చారు. ఆయన అప్పటి నుంచి 
నిత్యం నియోజకవర్గంలో యాక్టీవ్​గా తిరుగుతు -
న్నారు. అయితే  మధుయాష్కీ స్థా నికేతరుడం-
టూ ఆయనకు టికెట్​ఇవ్వొద్దని మిగతా ఇద్దరు 
పోటీదారులు హైకమాండ్​తో పోరాటం చేస్తు-
న్నారు. మరి కాంగ్రెస్ అధిష్టా నం ఎవరికి సీటు 
ఇస్తుంది..? ఒకరికి సీటు ఇస్తే మరొకరు సపోర్ట్ 
చేయరు. మరి ఈ పరిణామాలు కాంగ్రెస్‌కు నష్టం 
చేసే అవకాశాలే కనిపిస్తున్నాయి. 

తాను ఎల్బీనగర్​ లోకల్..
ఎల్బీనగర్‌ తనకు లోకల్​అని కాంగ్రెస్ నేత మధు-
యాష్కీ గౌడ్‌ అన్నారు. తాను ఎల్బీనగర్‌లోనే చదు -
వుకున్నానని..తమ తల్లిదండ్రుల సమాధులు సైతం 
అక్కడే ఉన్నాయని మధుయాష్కీ స్పష్టం చేశారు. 
ఓటమి భయంతోనే ఎమ్మెల్యే సుధీర్‌రెడ్డి తనపై 
తప్పుడు ప్రచారం చేస్తున్నారని ఆరోపించారు. 
తమ పార్టీలో కొందరు నేతలు సుధీర్‌రెడ్డికి సపోర్టు  
చేస్తున్నారన్నారు. ఎల్బీనగర్‌లో గెలిచి శ్రీకాంతా -
చారికి నివాళుర్పిస్తామని.. బీజేపీ, బీఆర్‌ఎస్‌ కంటే 
బీసీలకు ఎక్కువ సీట్లు  ఇస్తామని మధుయాష్కీ గౌడ్ 
అన్నారు.
పోస్టర్లపై మాటల యుద్ధం..
ఏకంగా మాజీ కొలీగ్స్ మధ్య పోస్టర్ల, మాటల 
యుద్దం మొదలైంది. ఎల్బీనగర్ నుంచి ప్రాథమి -
కంగా మధుయాష్కీ పేరును కూడా టీపీసీసీ పరిగ-
ణలోకి తీసుకున్నది. సోమవారం గాంధీభవన్‌లో 
ఏఐసీసీ స్క్రీనింగ్ కమిటీ అభిప్రాయాలు సేకరిం-
చింది. ఈ క్రమంలో గాంధీభవన్ గోడల మీద 
మధు యాష్కికి వ్యతిరేకంగా పోస్టర్లు  వెలిశాయి.  
మధు యాష్కి గో బ్యాక్.. అంటూ గాంధీభవన్ 
గోడలపై పోస్టర్లు  కలకలం సృష్టించాయి. కాగా, ఈ 
పోస్టర్లను ఎల్బీనగర్ ఎమ్మెల్యే దేవిరెడ్డి సుధీర్ రెడ్డే 
వేయించారని మధుయాష్కీ ఆరోపించారు. ఓడిపో-

తాననే భయంతోనే దేవిరెడ్డి ఇలాంటి జిమ్మిక్కులకు 
పాల్పడుతున్నారంటూ విమర్శించారు.  
ఎవరినైనా ఎదుర్కొని గెలుస్తా ..
 కాగా, మధు యాష్కి ఆరోపణలపై దేవిరెడ్డి సుధీర 
రెడ్డి స్పందించారు. మధుయాష్కీ సహా ఎవరు 
పోటీ చేసినా ఎదుర్కునేందుకు సిద్ధంగా ఉన్నానని 
ప్రకటించారు. మధు యాష్కీ ఎల్బీనగర్ నుంచి 
పోటీ చేయకుండా తాను అడ్డు పడుతున్నానని, 
కాంగ్రెస్ శ్రేణులను రెచ్చగొడుతున్నానని అనడం 
అవాస్తవమని సుధీర్ రెడ్డి అన్నారు. నాపై ఎవరు 
పోటీ చేసినా తప్పకుండా గెలుస్తానని ధీమా వ్యక్తం 
చేశారు. పోస్టర్లు  వేయించాల్సిన అవసరం తనకు 
లేదని.. రాబోయే ఎన్నికల్లో  బీఆర్ఎస్ అభ్యర్థిగా 
గెలవడం ఖాయమని దేవిరెడ్డి సుధీర్ రెడ్డి అన్నారు.
రంగారెడ్డి కే కేటాయించే అవకాశం
బీజేపీలో టికెట్ల కోసం దరఖాస్తు ప్రక్రియ కొనసా -
గుతుండడంతో ఎల్బీనగర్ అసెంబ్లీ టికెట్ కోసం 
ఇప్పటి వరకు సామ రంగారెడ్డి, సరూర్‌నగర్‌ కా -
ర్పొరేటర్ ఆకుల శ్రీవాణి  దరఖాస్తు చేశారు. వంగ 
మధుసూదన్​రెడ్డి కూడా టికెట్​రేసులో ఉన్నారు. 
ఆయన ఇప్పటికే డిజిటల్​ ప్రచారం కూడా షురూ 
చేశారు. అయితే ఏది ఏమైనా రంగారెడ్డికే టికెట్​
కేటాయించే అవకాశముందని ఎల్బీనగర్​ బీజేపీ 
క్యాడర్​చెప్తోంది.

ఎల్బీనగర్​లో
ఎలక్షన్​ వార్ షురూ!

1. మల్లికార్జు న్ ఖర్గే
2. సోనియా గాంధీ
3. రాహుల్ గాంధీ
4. అంబికా సోని
5. అధిర్ రంజన్ చౌదరి
6. సల్మాన్ ఖుర్షీద్
7. మధుసూదన్ మిస్త్రీ
8. ఎన్. ఉత్తమ్ కుమార్ రెడ్డి
9. టీఎస్ సింగ్ దేవ్
10. కేజే జియోగ్రే
11. ప్రీతమ్ సింగ్
12. మహ్మద్ జావేద్
13. అమీ యాజ్ఞిక్
14. పిఎల్ పునియా
15. ఓంకార్ మార్కం
16. కేసీ వేణుగోపాల్

కాంగ్రెస్ ఎలక్షన్ కమిటీ 

డిఫెన్స్​లో రేవంత్​..
 అయితే పీసీసీ అధ్యక్ష పదవితో 
తెలంగాణలో పార్టీపై పెత్తనం తనదే 
అనుకున్న రేవంత్ కి ఇప్పుడు కాంగ్రెస్​
హైకమాండ్​చెక్​పెట్టిం ది. ఉత్తమ్ 
కుమార్ రెడ్డికి సెంట్రల్ ఎలక్షన్ 
కమిటీలో చోటు.. దామోదర రాజ 
నర్సింహకు సీడబ్ల్ యూసీలో స్థా నం, 
షర్మిల వైఎస్సార్టీపీ కాంగ్రెస్ లో 
విలీనం.. లాంటి నిర్ణయాలు.. వెరసి  
రేవంత్ రెడ్డి ని ఉక్కిరి బిక్కిరి 
చేస్తున్నా యనిపిస్త ోంది.  మనకు 
సరిపడనివారితో కలసి 
పనిచేయాలంటే పక్కలో బల్ల ెం 
పెట్టు కున్నట్టే   ఉంటుంది. 
రాజకీయాల్లో  ఇలాంటి వ్యవహారాలు 
మరీ దారుణంగా ఉంటాయి. 
ప్రస్తు తం టీపీసీసీ చీఫ్​ పరిస్థితి కూడా 
ఇలాగే తయారవుతోంది.

‘కెప్టెన్’ పైనే 

బీఆర్ఎస్​లో చాపకింద నీరులా వర్గపోరు
కాంగ్రెస్​పార్టీలోనూ క్రమంగా  అదే పరిస్థితి.. 
సీనియర్​నేత మధుయాష్కీ వర్సెస్​జేపీఆర్​
మధుయాష్కీ కి వ్యతిరేకంగా వెలసిన పోస్టర్లు
సుధీర్​రెడ్డి పనే అంటూ మధుయాష్కీ ఫైర్​
ఎవరొచ్చినా తనదే గెలుపంటున్న సుధీర్​రెడ్డి

బీఆర్ఎస్​లో రచ్చ..
2014లో ఇక్కడ  టీడీపీ గెలవగా, 2018 ఎన్నికల్లో  కాంగ్రెస్– టీడీపీ పొత్తు లో పోటీ చేయగా.. 
కాంగ్రెస్ నుంచి సుధీర్ రెడ్డి పోటీ చేసి గెలిచారు. ఇక గత రెండు ఎన్నికల్లో  బీఆర్ఎస్​నుంచి ఎం. 
రామ్మోహన్ గౌడ్ పోటీ చేసి ఓడిపోతున్నారు. అయితే కాంగ్రెస్ నుంచి గెలిచిన సుధీర్ రెడ్డి 
బీఆర్ఎస్​లోకి రావడంతో సీన్ మారింది. ఇక బీఆర్ఎస్​లో రచ్చ మొదలైంది. తాజాగా కేసీఆర్​
ఆయనకే సీటు కేటాయించడంతో రచ్చ ముదిరింది. దీంతో రామ్మోహన్ అసంతృప్తితో ఉన్నారు. 
ఎట్టి  పరిస్తితుల్లో నూ సుధీర్‌కు సహకరించే పరిస్తితి లేదని ఆయన బహిరంగంగానే చెప్తున్నా రు.

